
AUTORITETI I KONKURRENCËS 
KOMISIONI I KONKURRENCËS 

 
 

VENDIM 

Nr. 813, Datë 02.09.2021  

“PËR NJË NDRYSHIM NË VENDIMIN NR. 707 DATË 23.09.2020 “PËR HAPJEN E HETIMIT 
PARAPRAK NË TREGUN E BARNAVE DHE PAJISJEVE MJEKËSORE, I NDRYSHUAR” 

Komisioni i Konkurrencës me pjesëmarrjen e: 

 

 

 

Në mbledhjen e tij të datës 02.09.2021, shqyrtoi çështjen me: 

Objekti: Për një ndryshim në vendimin nr. 707 datë 23.09.2020 “Për hapjen e hetimit 
paraprak në tregun e barnave dhe pajisjeve mjekësore”, i ndryshuar. 

Baza Ligjore: Neni 4, neni 9, neni 24, shkronja (d) dhe neni 42 i ligjit nr. 9121, datë 
28.07.2003 “Për mbrojtjen e konkurrencës”, i ndryshuar.  

Komisioni i Konkurrencës, pas shqyrtimit të propozimit të Sekretarit të Përgjithshëm për një 
ndryshim në vendimin nr. 707 datë 23.09.2020  “Për hapjen e hetimit paraprak në tregun e barnave 
dhe pajisjeve mjekësore”, i ndryshuar, 

VËREN SE : 

1. Komisioni i Konkurrencës, me vendimin nr. 707, datë 23.09.2020 vendosi hapjen e hetimit paraprak në 
tregun e barnave dhe pajisjeve mjekësore,  për periudhën kohore nga 1 janar 2019 deri në 30 nëntor 2020.  

2. Gjatë periudhës së realizimit të procedurës hetimore, në përputhje me afatet kohore të parashikuara në 
vendimin nr.707, datë 23.09.2020, Sekretariati u has me vështirësi në mbledhjen e informacionit dhe të 
dhënave të nevojshme, si nga ndërmarrjet që janë subjekt i këtij hetimi ashtu edhe nga institucionet 
shtetërore, informacion dhe të dhëna të cilat nuk janë sjellë në kohën e duhur dhe në mënyrë të plotë dhe 
të saktë, sipas kërkesave të ligjit nr. 9121/2003 “Per mbrojtjen e konkurrencës”, i ndryshuar, të lidhura 
këto edhe me situatën e krijuar nga pandemia Covid-19. 

3. Nëpërmjet dy vendimeve, përkatësisht: VKK nr. 754, datë 09.12.2020, dhe VKK nr. 771, datë 11.02.2021 
“Për një ndryshim në vendimin nr. 707, datë 23.09.2020, u vendos zgjatja e afateve proceduriale të 
hetimit deri  më 31.03.2021.  

4. Në vijim të procedurës hetimore, bazuar në të dhënat e administruara, sekretariati hartoi draft raportin e 
hetimit paraprak në tregun e barnave dhe pajisjeve mjekësore, nga ku u konstatua se mungesa e 
informacionit të kërkuar nga Agjencisë Kombëtare të Barnave dhe Pajisjeve Mjekësore, e bën të 
pamundur përcaktimin e strukturave të tregut dhe analizën e sjelljes së ndërmarrjeve në tregun e importit 
dhe shitjes më shumicë të barnave. 

5. Për realizimin e proceduarve hetimore, Autoriteti i Konkurrencës i është drejtuar ndërmarrjes SICPA 
Security Solutions Albania SHPK, mbajtëse e kontratës së koncesionit për pajisjen me pullë fiskale, si 
dhe nga ana tjetër, kërkoi përsëri informacion pranë Agjencisë Kombëtare të Barnave dhe Pajisjeve 
Mjekësore (AKBPM), e cila me shkresën nr. 268/5 prot., datë 21.06.2021 “Kthim përgjigje” ka 
depozituar një informacion mbi subjektet e pajisura me licencë për tregtimin e barnave dhe pajisjeve 
mjekësore, informacion i cili nuk u depozitua në shkresën nr. 362/8 prot., datë 28.12.2020. 

6. Procedura hetimore në tregun e barnave dhe pajisjeve mjeksore, përmban dy komponentë: (1) barnat dhe 
(2) pajisjet mjeksor. Procedura hetimore në drejtim të pajisjeve mjekësore, në bazë të të dhënave të sjella 
nga ndërmarrjet dhe Drejtoria e Përgjithshme e Doganave, ka lejuar Sekretariatin të përpunojë të dhënat 
dhe informacionin e mbledhur deri tani. 

7. Me qëllim realizimin e një hetimi të plotë, të saktë dhe gjithëpërfshirës, Sekretariati referuar shkresës 
nr.268/5 datë 21.06.2021 “Kthim përgjigje” të AKBPM, i lind nevoja e domosdoshme që  të kërkojë 
prova dhe të dhëna nga çdo subjekt i licencuar për importin dhe shitjen me shumicë të barnave dhe 
pajisjeve mjekësore, procedurë e cila kërkon kohën e saj të nevojshme. 

8. Procedura e hetimit paraprak, rregulluar nga neni 42 i ligjit nr.9121/2003 nuk e kushtëzon Sekretariatin 
me një afat kohor.  

9. Komisioni i Konkurrencës çmon se realizimi i plotë i procedurave të hetimit paraprak me qëllim 
analizimin e sjelljes së ndërmarrjeve në tregun e barnave dhe pajisjeve mjekësore, për të parë nëse ka ose 
jo shenja të kufizimit të konkurrencës është i domosdoshëm për të siguruar një vendimmarrje objektive.  

PËR KËTO ARSYE: 

Komisioni i Konkurrencës, bazuar në nenin 4 dhe 9, nenin 24, shkronja (d) dhe nenin 42 të ligjit nr. 9121, 
datë 28.07.2003 “Për mbrojtjen e konkurrencës”, i ndryshuar,  

VENDOSI: 

1. Në vendimin nr. 707, datë 23.09.2020 “Për hapjen e hetimit paraprak në tregun e barnave dhe pajisjeve 
mjekësore”, pika 3 e tij të ndryshohet si vijon:  

 

“Raporti i hetimit paraprak duhet të paraqitet në Komisionin e Konkurrencës jo më vonë se 6 
(gjashtë) muaj nga marrja e këtij vendimi” 

 
2. Ngarkohet Sekretari i Përgjithshëm për zbatimin e këtij vendimi dhe njoftimin e palëve. 

    
 Ky vendim hyn në fuqi menjëherë.  
 

KOMISIONI I KONKURRENCËS 


